8 августа.

Свята́го Емилиа́на испове́дника, епи́скопа Кизи́ческаго.

На  Го́споди,  воззва́х Сла́ва,  праздника,  гла́с  1:

И́же дре́вле с Моисе́ом глаго́лавый на горе́ Сина́йс​тей о́бразы,/ А́з е́смь, глаго́ля, Сы́й:/ дне́сь на горе́  Фа​во́рс​тей, преобра́жся пред ученики́,/ показа́ начало​об​ра́з​ную добро́ту зра́ка,/ в Себе́ восприи́м челове́ческое существо́./ И таковы́я благода́ти свиде́тели поста́вль,/ Моисе́а и Илию́, о́бщники творя́ше весе́лия,/ провоз​ве​ща́​ющия сла́вное Креста́ ра́ди,\ и спаси́тельное Воскресе́ние.

На  стихо́вне  Сла́ва,  и  ны́не,  гла́с  1:

Твоего́ единоро́днаго Сы́на прови́дев Ду́хом/ плотско́е к челове́ком прише́ствие,/ Богооте́ц Дави́д, издале́ча к весе́лию созыва́ет тва́рь,/ и проро́чески взыва́ет:/ Фаво́р и Ермо́н о и́мени Твое́м возра́дуются/ на сию́ бо возше́д го́ру, Спа́се, со ученики́ Твои́ми,/ очерне́вшее Ада́мово естество́,/ преобра́жся облиста́ти па́ки сотвори́л еси́,/ претвори́в е́ в Твоего́ Божества́/ сла́ву же и све́тлость./ Те́мже вопие́м Ти́:\ Соде́телю вся́ческих Го́споди, сла́ва Тебе́.

Конда́к  свята́го,  гла́с  3.

До́бляго тя́ побо́рника по Тро́ице я́вльшася/ це́рковь сла́вит пою́щи, Емилиа́не,/ за ню́же пострада́л еси́./ Сего́ ра́ди почита́ем па́мять твою́,\ язы́ческаго наше́ствия изба́ви рабы́ твоя́.

